
BESIÈRS 2007 - COMITAT D'ORGANIZACION ( dubèrt a totes)
ACAMP QUE VEN: DIMÈCRES 7 DE JUNH de 9h30 a 13 oras al CIRDÒC -BESIÈRS

punts previstes:
-causida aficha
-causida emplegat
-espet mediatic: candidatura virtuala ?
-tèxte pels elegits

-actes simbolics d'acompanhament

i rajusti : 

- compausicion del collectiu (ont ne sèm amb Provença e lo Felibrige entre autres ?)

- urgéncia d'aver un sit que foncione 

- campanha de premsa en amont de la manif 

Per la Felco, D.AGAR



Rendut-compte interne FELCO  
de l'amassada de la coordinacion per Besièrs 2007
(lo 26 d'abril al Cirdoc de Besièrs)
(Grosclaude, Rouch, Poggio, Moulinier, Malet, Hammel, Agar, Coste, Boisvert, Joanda + 2 o 3 personas ieo Erau/Lengadòc)

Aquí qualques linhas lèu fait per vos téner al fial . Daidièr Agar


· Lo collectiu fa la demanda oficiala a la Vila de Besièrs per la tenguda de la manifestacion. ( letra de David G.) 

· Recèrca d'un emplegat per 6/ 8 meses per coordonar lo trabalh de preparacion: 

- mens de 26 ans

- lòc de trabalh: Besièrs (demanda de local a la comuna)

- embaucha per i.e.o Lengadòc o nacional, al nom del collectiu

- mestreja d'internet e messatjariá 

- occitan parlat e escrit 

- qualitats relacionalas (ligam ambe oficials, jornalistas...) 

- gerir lo material de la manif (afichas, tracts, ...tiratge, estocatge, difusion, ...) 

- far circular l'informacion, remandar sul bon interlocutor associatiu... 

Es un pòste que poiriá plan convenir a un jove que vòl "far sas armas de militant".

MANDAR LETRA e CV lo mai lèu possible a: 
Pèire Còsta, coordinator regional de l'i.e.o
7, carrièra Franklin -BP 60011 - 34 500 BESIERS CEDEX
tel/fax: 04 67 31 18 91
corrièl: ieo.lengadoc@wanadoo.fr

La causida de la persona se farà lo 7 de junh a l'amassada venenta.

· Actes simbolics per acompanhar la manifestacion: 

idèas, res de decidit:
- una correguda relais  Carcassona-Besièrs pel Canal del miègjorn
- de bandeiròlas tiradas per d'avionetas... coma sus las plajas!
- un recampament de messatges e poemas dins una urna-monument lo 17.03.07 (" 20 000 messatges per la lenga")...

· Material: 

Aficha: 
- lo tèxte "Anem Òc, per la lenga occitana - Manifestacion - dissabte 17 de març 2006 - 14 oras - BESIÈRS
- tres artistas son contactats dont  BEN (Joan Danièl Estève : amb demanda de quicòm mai que negre e blanc) 
- de 20 a 30 000 exemplaris d'una aficha 40x60 ( còst: 8,5 centim l'aficha)

Panèus publicitaris : 
contacte amb entrepresa d'afichatge per plaçar d'afichas gigantas dins un centenat de vilas occitanas en febrièr 2007
( venda del "concèpte" Anem! Òc >> autofinançament de l'operacion)

Tract: coma lo de Carcassona ( còst 4 centims)

Pegasolet : pas decidit ( per aver de qualitat que resista a la pluèja , es pro car)

La causida del grafisme se farà lo 7 de junh ; imperatiu per far los tiratges abans l'estiu e n'escampilhar dins las diferentas manifestacions estivalas,  occitanas - Laguèpia, UOE Nimes, Estivada, Hestivòc, ... o autras .
· Preséncia d'òmes politics a la manif: 

- periòde electoral : preséncia eventuala de candidats a la presidenciala; soscar cossí se poiriá gerir aquò  ? 
defugir la recuperacion . 
e lo FN ? 

· Preséncia d'elegits a la manifestacion: 

1/ Un espaci "elegits" serà dubèrt lo matin de la manif  ( de cap a 11oras-miègjorn) 
 Totes los elegits qu'auràn signada la crida seràn convidats a i  prene la paraula jos la forma d'una conferéncia de premsa .

2/ Al començament de la manifestacion la paraula serà donada 
- al conse de Besièrs  (drecha)
- a un representant de l'AFR,  al nom de l'interregionalitat occitana ( se possible Andrieu de Lengadòc) (esquèrra)
· Un document explicatiu per reculhir lo sosten d'elegits: 

Far signar la crida al mai possible d'elegits (conses, conselhièrs generals e regionals, parlamentaris,...) servís a 
- conscientizar los elegits  emai demandar d'engatjaments a d'unes
- afortir la legitimitat de nòstras revindicacions
Cada associacion pòt recercar de signaturas.
Es tanben un trabalh concret pels comitats locals (contactar totes los elegits d'un parçan)
Caldriá una persona per recampar e téner lo compte de totes los sostens obtenguts.
Cal aprestar un tèxte per davantejar la signatura en precisant que:
- lo collectiu publicarà las signaturas
- s'apiejarà sus las signaturas per interrogar los candidats a l'eleccion presidenciala
- donarà pas cap de consigna de vòte 

· Un espet mediatic per la campanha electorala. Mediatizacion de las revindicacions. 

D. Grosclaude faguèt passar un tèxt sus l'idèa d'anar al Consèlh Constitucional  al moment de la clavadura del depaus de signaturas dels candidats a la presidenciala. Lo me deu mandar e lo farai passar. 

Ai tornat dire l'opausicion de l'AG de la Felco. Semblariá que lo Consèlh de la Joventut i siá pas favorable tanpauc.
La decision se prendrà a l'acamp venent.

· la serada: 

Gardarem la Tèrra  s'ocupa de l'organizacion.
Per far participar la vila, avián pensat a una setmana occitana abans la manif [un forom tematic( ensenhament, medias, ...) + un concert  cada jorn]. Foguèt dit que costariá plan  trabalh a un moment ont la preparacion directa de la manif ne demanda fòrça.
I a fòrça gropes e musicians qu'an ja pres contacte per èsser sus l'empont lo 17.03.07. e a gratis.  N' i a tròp!
Un dels critèris de causida es la representacion de totas las regions occitanas.
L'idèa de far pagar pas car l'entrada a la serada ( de 3 a 5€) es lançada. Evitariá los deficit de 2005. 
Cal pensar tanben a un espaci ont la serada "off" siá possibla.
Gardarem la Tèrra apareisserà  non pas coma membre del collectiu, mas coma organizaire de la serada .

· lo sit 

es al punt mòrt fauta de qualqu'un que se'n ocupèsse

· infos diversas: 

· D. Malet senhala que lo 22 d'octobre 2006 se comunicarà publicament  la resulta finala de la consulta de Lengadòc.

Lo matin de la manif, caldrà que cada associacion del collectiu tenga un taulièr d'info sus sa activitats per assabentar lo public e se ne vira los jornalistas.

